
DECIZJONI TAL-KUNSILL (UE) 2024/592
tat-23 ta’ Jannar 2024

li taghti s-setgha lil Franza biex tinnegozja ftehim bilaterali mal-Algerija dwar kooperazzjoni
gudizzjarja fi kwistjonijiet ¢ivili relatati mal-ligi tal-familja

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni Ewropea, u b’'mod partikolari l-Artikolu 81(3) tieghu,
Wara li kkunsidra l-proposta tal-Kummissjoni Ewropea,

Wara li l-abbozz tal-att legizlattiv intbaghat lill-parlamenti nazzjonali,

Wara li kkunsidra l-opinjoni tal-Parlament Ewropew (),

Filwaqt li jagixxi skont procedura legizlattiva spegjali,

Billi:

(1)  Permezz ta’ ittra tat-8 ta’ Dicembru 2016, Franza talbet li tinghata s-setgha mill-Unjoni biex tkun awtorizzata
tinnegozja ftehim bilaterali mal-Algerija dwar kooperazzjoni gudizzjarja fmaterji ¢ivili u kummer¢jali. L-ghan kien
li jigu mmodernizzati u kkonsolidati t-tliet ftehimiet bilaterali tal-1962, tal-1964 u tal-1980 li huma fis-sehh.

(2)  Franza pprovdiet informazzjoni lill-Kummissjoni li turi li minhabba r-rabtiet ekonomici, kulturali, storici, so¢jali u
politici eccezzjonali li ghandha mal-Algerija, Franza ghandha interess specifiku li tinnegozja ftehim bilaterali mal-
Algerija, li I-abbozz tieghu gie trazmess lill-Kummissjoni.

(3)  B'mod partikolari, Franza pprovdiet data dwar l-ghadd kbir ta’ ¢ittadini Algerini li jirrisjedu fit-territorju taghha u
dwar l-ghadd ta’ ¢ittadini Francizi li jghixu fl-Algerija kif ukoll dwar l-importanza specifika tal-iskambji kummercjali
bejn iz-zewg pajjizi.

(4)  Ir-relazzjonijiet bejn I-Unjoni u I-Algerija huma bbazati fuq il-Ftehim Ewro-Mediterranju li jistabbilixxi Assocjazzjoni
bejn il-Komunita Ewropea u l-Istati Membri taghha, min-naha l-wahda, u r-Repubblika Demokratika tal-Poplu tal-
Algerija, min-naha l-ohra (3 (il-“Ftehim Ewro-Mediterranju ta’ Assocjazzjoni”), li dahal fis-sehh f1-2005. II-Ftehim
Ewro-Mediterranju ta’ Assoc¢jazzjoni jikkostitwixxi 1-qafas legali li jirregola r-relazzjonijiet bejn il-partijiet fmaterji
ekonomici, kummer¢jali, politici, so¢jali u kulturali.

(5)  L-Artikolu 85 tal-Ftehim Ewro-Mediterranju jistipula li I-kooperazzjoni fl-ogsma legali u gudizzjarji hija essenzjali u
aggunt necessarju mal-forom l-ohra ta’ kooperazzjoni bejn 1-Unjoni u l-Algerija previsti mill-Ftehim Ewro-
Mediterranju, u li tali kooperazzjoni jaf tkun tinkludi, fejn xieraq, in-negozjar ta’ ftehimiet fdawk l-oqsma.

(6)  Ir-relazzjoni tal-Unjoni ma’ pajjizi terzi fir-rigward tal-kooperazzjoni gudizzjarja fmaterji ¢ivili u kummercjali
tiddependi fuq il-qafas legali zviluppat mill-Konferenza tal-Aja dwar id-Dritt Internazzjonali Privat (-“HCCH"),
fkonformita mal-prin¢ipju tal-multilateralizmu. Madankollu, 1-Algerija mhijiex membru tal-HCCH u sa issa rrifjutat
li taderixxi mal-konvenzjonijiet ewlenin taghha.

(7)  Ghalkemm l-Algerija mhijiex membru tal-HCCH u ma aderixxietx ghall-konvenzjonijiet ewlenin taghha, l-abbozz ta’
ftehim jidher li huwa fil-bicca I-kbira ispirat mis-sistema stabbilita mill-Konvenzjonijiet tal-Aja u mil-legizlazzjoni
tal-Unjoni adottata dwar l-istess materji.

() Opinjoni tat-12 ta’ Dicembru 2023 (ghadha mhix ippubblikata fil-Gurnal Uffi¢jali).
() GUL 265,10.10.2005, p. 2.

(8)  Uhud mill-materji li ghandhom jigu ttrattati fl-abbozz ta’ ftehim bejn Franza u l-Algerija jaffettwaw l-acquis rilevanti
tal-Unjoni rigward materji tal-ligi tal-familja. Konsegwentement, il-materji koperti minn tali impenji internazzjonali
jaqghu fi hdan il-kompetenza esterna eskluziva tal-Unjoni. L-Istati Membri ma jistghux jinnegozjaw tali impenji, jew
jidhlu fihom, ghajr jekk jinghataw setgha, skont l-Artikolu 2(1) tat-Trattat dwar il-Funzjonament tal-Unjoni Ewropea
(TFUE), mil-legizlatur tal-Unjoni biex jaghmlu dan, fkonformitd mal-procedura legizlattiva msemmija
fl-Artikolu 81(3) TFUE.

(9)  Peress li I- Unjoni ghandha kompetenza fuq il-maggoranza tal-kwistjonijiet li ghandhom jigu ttrattati fl-abbozz ta’
ftehim bejn Franza u l-Algerija,, Franza ghandha tirrapporta regolarment lill-Kummissjoni dwar it-tmexxija tan-
negozjati dwar il-ftehim bilaterali. Kemm Franza kif ukoll il-Kummissjoni ser izommu lill-Kunsill infurmat dwar
l-izviluppi fuq bazi regolari.

(10) Ma hemm l-ebda indikazzjoni li l-ftehim futur bejn Franza u l-Algerija necessarjament ser jaffettwa lill-acquis tal-
Unjoni b'mod negattiv. Madankollu, jixraq li jigu previsti linji gwida ta’ negozjar bl-ghan li jigi minimizzat ir-riskju
ta’ tali effetti negattivi.

(11) Fkonformita mal-Artikoli 1 u 2 tal-Protokoll Nru 21 dwar il-pozizzjoni tar-Renju Unit u l-Irlanda fir-rigward tal-
ispazju ta’ liberta, sigurta u gustizzja anness mat-Trattat dwar I-Unjoni Ewropea (TUE) u mat-TFUE, u minghajr
pregudizzju ghall-Artikolu 4 ta’ dak il-Protokoll, l-Irlanda mhijiex ged tiehu sehem fl-adozzjoni ta’ din id-Decizjoni
u mhijiex marbuta biha jew soggetta ghall-applikazzjoni taghha.

(12) Fkonformita mal-Artikoli 1 u 2 tal-Protokoll Nru 22 dwar il-pozizzjoni tad-Danimarka, anness mat-TUE u mat-
TFUE, id-Danimarka mhijiex ged tichu sehem fl-adozzjoni ta’ din id-Decizjoni u mhijiex marbuta biha jew soggetta
ghall-applikazzjoni taghha,

ADOTTA DIN ID-DECIZJONI:

Artikolu 1

B'dan Franza tinghata s-setgha li tinnegozja ftehim bilaterali mal-Algerija dwar kooperazzjoni gudizzjarja fmaterji ¢ivili
relatati mal-ligi tal-familja, dment li jigu segwiti l-linji gwida ta’ negozjar li gejjin:

(a) Franza tinforma lill-Algerija li I-Kummissjoni tista’ tichu sehem fin-negozjati bhala osservatur, u li l-Kummissjoni ser
tigi infurmata bi kwalunkwe progress u rizultati miksuba matul id-diversi stadji tan-negozjati;

(b) Franza theggeg lill-Algerija biex tikkunsidra taderixxi mal-konvenzjonijiet ewlenin li jikkon¢ernaw materji tal-ligi tal-
familja zviluppati mill-Konferenza tal-Aja dwar id-Dritt Internazzjonali Privat (il-“Konvenzjonijiet tal-Aja”) u li tibda
analizi tal-aktar mezzi xierqa biex jitnehhew l-ostakli li zammew lill-Algerija milli taderixxi mal-Konvenzjonijiet tal-Aja;

(c) Franza tinforma lill-Algerija li, wara l-konkluzjoni tan-negozjati, tkun mehtiega I-ghoti ta’ setgha mill-Kunsill qabel ma
Franza tithalla tikkonkludi I-ftehim;

(d) Franza tinforma lill-Algerija li l-ghoti ta’ setgha mill-Kunsill biex jigi konkluz il-ftehim, wara proposta mill-
Kummissjoni, jista’ jipprevedi li I-ftehim ghandu jkollu validita limitata fiz-zmien, bil-possibbilta ta’ mekkanizmu ta’
tigdid tacitu li ghandu jigi indikat fid-decizjoni tal-Kunsill dwar il-konkluzjoni tal-ftehim;

(e) tiddahhal dispozizzjoni fil-ftehim li tipprevedi denunzja shiha jew parzjali tal-ftehim jew sostituzzjoni diretta tad-
dispozizzjonijiet rilevanti tal-ftehim fil-kaz tal-konkluzjoni ta’ ftehim sussegwenti bejn 1-Unjoni, jew I-Unjoni u I-Istati
Membri taghha, minn naha wahda, u l-Algerija, min-naha l-ohra, jew tal-adezjonijiet tal-Algerija mal-Konvenzjonijiet
rilevanti ta’ The Hague;

(f) tiddahhal dispozizzjoni fil-ftehim li tghid li kwalunkwe decizjoni rikonoxxuta fi Franza skont dan il-ftehim ma tistax
sussegwentement tic¢irkola fi Stati Membri ohra skont il-ligi tal-Unjoni;

(¢) tiid-dispozizzjonijiet tal-ftehim jikkonformaw mal-acquis rilevanti tal-Unjoni u mal-Konvenzjonijiet ta’ The Hague
rilevanti;

(h) Franza tinforma lill-Algerija li, skont l-izvilupp tan-negozjati, jistghu jkunu mehtiega linji gwida ta’ negozjar ohra fi
zmien debitu.

Artikolu 2
Franza ghandha twettaq in-negozjati fkonsultazzjoni mal-Kummissjoni.
Franza ghandha tirrapporta regolarment lill-Kummissjoni dwar il-passi mehuda skont din id-Decizjoni u tikkonsultaha fuq
bazi regolari. Kull meta -Kummissjoni titlobha, Franza ghandha tirrapportalha bil-miktub dwar it-twettiq u l-ezitu tan-
negozjati.

Artikolu 3

Din id-Decizjoni hija indirizzata lir-Repubblika Franciza.

Maghmul fi Brussell, it-23 ta’ Jannar 2024.

Ghall-Kunsill
I1-President
D. CLARINVAL

